Habacuc_11
Darllen: Habacuc 2:18-20

18 Ydy eilun wedi ei gerfio gan grefftwr o unrhyw werth? Neu ddelw o fetel sy'n camarwain pobl? Pam fyddai'r person sydd wedi ei lunio am ei drystio? Rhyw ‘dduw’ diwerth sydd ddim yn gallu siarad! 19 Druan o'r un sy'n dweud wrth ddarn o bren, “Deffra!”; neu wrth garreg fud, “Gwna rywbeth!” Ydy peth felly'n gallu rhoi arweiniad? Mae wedi ei orchuddio'n grand gydag aur neu arian, ond does dim bywyd ynddo! 

20 Ond mae'r Arglwydd yn ei balas sanctaidd. Mae'r byd i gyd yn fud o'i flaen! 
Mae Duw y Beibl yn Dduw byw. Ar ôl iddo farw ar y groes, daeth Iesu yn ôl yn fyw, ac er nad ydyn ni’n gallu ei weld o mae’n fyw yn y nefoedd. Mae’n bosib cael perthynas â Iesu Grist (dos yn ôl i Habacuc_1 i atgoffa dy hun sut i gael perthynas â Iesu) am ei fod yn fyw. Mae Duw y Beibl yn Dduw sy’n siarad, yn dysgu, yn arwain, yn caru, yn barnu ac yn Dduw sy’n ffyddlon a dibynadwy. Mae Iesu Grist, ei Fab, yn unigryw; does neb tebyg iddo!
Mae pobl wedi eu creu i addoli. Os nad ydyn ni’n addoli Duw y Beibl yna dyn ni’n sicr o addoli rhywbeth neu rhywun arall, ond fyddwn ni byth yn hollol fodlon na dedwydd yn gwneud hynny.   
Pwy sy’n dy arwain di? Pwy sy’n dylanwadu arna ti? Wyt ti’n cael dy siomi ynddyn nhw weithiau neu wyt ti’n hollol fodlon?

Cyfra faint o oriau ti’n dreulio o flaen y teledu mewn wythnos (yn onest!); sylwa faint o arian wyt ti’n ei wario ar gylchgronau neu bapurau newydd mewn wythnos – pwy sy’n dweud wrtha ti be sy’n iawn a be sy ddim? Pwy, neu beth, ydy dy ‘dduw’ di?

Roedd gan y Babiloniaid eu ‘duwiau’ o waith llaw; duwiau oedd wedi eu cerfio gan grefftwyr. Ydy ‘duwiau’ fel hyn o unrhyw werth?  Mae pobl yn rhoi ffydd rhyfeddol mewn ‘duwiau’ o bob math – ond mae’r Beibl yn glir ar y mater yma, mae’n nhw ddiwerth; dydyn nhw ddim yn gallu siarad, a does dim bywyd ynddyn nhw. 
‘Druan’, ydy rhybudd Habacuc i bob un sy’n addoli duwiau eraill ar wahân i’r unig wir Dduw. 
Mae’r rhan yma yn gorffen gyda neges glir – beth bynnag sy’n digwydd, sdim ots pa mor dywyll mae pethau’n edrych, Duw sy’n teyrnasu – Ef yw’r brenin yn ei balas sanctaidd. Mae Duw yn gwybod yn union beth mae o’n ei wneud, ac mae’n rhaid i’w bobl ei drystio. Y cwbl sy’n rhaid i bobl ei wneud ydy bod yn dawel a thrystio Duw.
Salm 46:10 “Stopiwch! Mae'n bryd i chi ddeall mai Duw ydw i! Dw i ymhell uwchben y cenhedloedd; dw i ymhell uwchben y ddaear gyfan.” 

(Dyma grynodeb o 5 rhybudd Habacuc):
(Habacuc 2:6-20)
	
	1af
	2ail
	3ydd
	4ydd
	5ed

	Adnod
	 Ad. 6
	 Ad.9
	 Ad. 12
	 Ad.15
	 Ad. 19a

	Druan o’r:
	rhai sy’n dwyn/ysbeilio
	rhai sy’n manteisio’n annheg ar eraill.
	rhai sy’n tywallt gwaed er mwyn elw.
	rhai sy’n llygru bywydau pobl eraill.
	Rhai sy’n addoli delwau o waith llaw.

	 
	 
	 
	 
	 
	 

	Cosb:
	Ad.7
	Ad. 11
	Ad. 13
	Ad.16
	Ad.19b

	
	Cân nhw eu hysbeilio. Bydd pobl yn codi yn eu herbyn nhw. 
	Bydd tystio eu  herbyn.
	Cân nhw eu difetha.
	Bydd Duw yn eu cywilyddio a bydda nhw’n dychryn am eu bywydau.
	Gân nhw ddim arweiniad.

	
	 
	 
	 
	 
	 

	Barn:
	Ad. 8
	Ad.10
	Ad. 14
	Ad.17
	Ad. 20

	Wedi ei seilio ar: 
	y ffaith eu bod wedi dwyn oddi ar lawer o wledydd.
	y ffaith eu bod wedi dinistrio cymaint o wledydd. 
	y ffaith na fydd posib dianc o’r gosb, yn union fel na fydd posib gwadu bod yna Dduw.
	y ffaith eu bod wedi dinoethi byd natur a phobl.
	 y  ffaith fod Duw yn sanctaidd ac yn rheoli.

